
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
১৬২ ভারতবর্ষ । !
রঞ্জিত হইল। তাহাদের রুধিরধারায় এবম্বিধ অসামান্য প্রভূতক্তি উজ্জ্বলীকৃত ও পৃথিবী ধন্য হইয়াছিল। হীরক হইতে বজ্রভয় দূর হয়, পদ্মরাগ হইতে লক্ষ্মী লাভ হয়, মরকত-মণি হইতে বিবিধ বিষের উপশম হয় ; রত্ন-সমূহ স্ব স্ব শক্তি-অনুসারে এক একটা নির্দিষ্ট কাৰ্য্য নিম্পন্ন করিয়া থাকে ; কিন্তু অসীম-মহিমা পুরুষ-রত্ন কোন কাৰ্য্য সাধন করিতে অসমর্থ ? কোথায় দীর্ঘকালের গন্তব্য-পথ, আর কোথায় মৃত-প্রভুর প্রতি ভক্তি — গৌড়দেশীয়গণ যাহা করিয়াছিল, তাহ বিধাতারও অসাধ্য। পুরাকালে নৃপতিত্বন্দের এতাদৃশ ভূত্যরত্ব ছিল ; তাহার পদে পদে লোকোত্তর স্বামিভক্তির প্রভাব প্রদর্শন করিয়াছিল। গৌড়-রাক্ষস-সমুহের আক্রমণকালে রাজার প্রিয় পরিহাস-কেশব রামস্বামীর বিনাশ দ্বারা রক্ষা পাইয়াছিল। রামস্বামীর মন্দির অদ্যাপি বিগ্রহ-শূন্ত দৃষ্টিগোচর হয় ; কিন্তু গৌড়ীয়গণের যশোরাশিতে জগৎ পূর্ণ রহিয়াছে।” শব্দার্থের অনুসরণে শ্লোক কয়েক পংক্তির উক্তরূপ অনুবাদ নিম্পন্ন হয় বটে ; কিন্তু মর্ষার্থ অনুধাবন করিলে, কি ভাব উপলব্ধি হয় ? উপলব্ধি হয় না কি—ললিতাদিত্য গুপ্তঘাতকের সাহায্যে বঙ্গের কোনও নৃপতির হত্যাকাণ্ড সাধন করিয়াছিলেন ; আর র্তাহার সেই বিশ্বাসঘাতকতার প্রতিফল প্রদানের জন্য বঙ্গাধিপের সৈন্যদল কাশ্মীর-রাজ্য আক্রমণ করে। পরিহাসকেশব কর্তৃক বাঙ্গালার নৃপতি নিহত হন। সুতরাং তঁহর প্রাণনাশে প্রতিজ্ঞাবদ্ধ হইয়া সৈন্ত্যগণ র্তাহার মন্দির বা আবাস-স্থান আক্রমণ করিয়াছিল। কিন্তু সেখানে রামস্বামী কর্তৃক পরিচালিত কাশ্মীরী সেন বঙ্গের সৈন্যদলকে বাধাপ্রদান করে। তাহাতে রামস্বামী নিহত হন ; এবং অন্যান্য কাশ্মীবী সেনা ছিন্ন-বিচ্ছিন্ন হয়। এই যুদ্ধে বঙ্গবীরগণ যে বীরত্ব দেখাইয়াছিলেন, কাশ্মীরবাসীবা তাহতে বিস্ময়-বিমুগ্ধ হন। তদ্রুপ বীরত্ব সচরাচর দৃষ্টিগোচর হয় না। কবি তাই বলিয়াছেন,—“রামস্বামীর মন্দির অদ্যাপি বিগ্ৰহশুষ্ঠ দৃষ্টিগোচর হয়, কিন্তু গৌড়ীয়গণের যশোরাশিতে জগৎ পূর্ণ হইয়াছে। কাশ্মীরের কবি, কাশ্মীরের ঐতিহাসিক, বাঙ্গালীর বীরত্ব সম্বন্ধে এতদুর উচ্চ-প্রশংসাবাণী ঘোষণা করিয়া গিয়াছেন। কাশ্মীরাক্রমণকারী বঙ্গ-সেনানীকে কবি শক্রভাবে দেখিয়াছেন, ‘রাক্ষস বলিয়। অভিহিত করিয়াছেন ; অথচ, তাহাদের বীরত্বের কথা তাহাকে শতমুখে কীৰ্ত্তন করিতে হইয়াছে। ইহার অধিক বাঙ্গালীর বাহুবলের পরিচয় আর কি হইতে পারে? একবার সমগ্র কাশ্মীর-রাজ্য বাঙ্গালীর অধিকারে আসিয়াছিল। সে প্রমাণও এখন পাওয়া যাইতেছে । বিক্রমাদিত্য কাশ্মীর-রাজ্য অধিকার কল্পেন, আর সে অধিকৃত রাজ্যের শাসন-ভার কবি কালিদাসের উপর অপণ করেন । রাজ্যভার প্রাপ্ত হইয়া, কালিদাস ‘মাতৃগুপ্ত’ নামে পরিচিত হইয়াছিলেন। * তবেই দেখুন, একদিকে হিমালয়, অন্যদিকে কন্যাকুমারী-বাঙ্গালীর বাহুবল কোথায় না বিস্তৃত হইয়াছিল ? মহাভারতে কুরু-পাণ্ডবের যুদ্ধে নানা রাজ্যের সৈন্যদল সমবেত হয়। বঙ্গাধিপের বাঙ্গালী-সেনাও সে যুদ্ধে যোগদান করিয়াছিল। রঘুর দিগ্বিজয়ে বঙ্গদেশে আধিপত্য-বিস্তারে বঙ্গের সৈন্য

		 এই পাতা শেষ সম্পাদিত হয়েছে ০৬:৩১টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

